PAGE  

[image: image1.emf]5.771.560

5.759.110

5.584.246

6.506.289

Planirano Ostvareno

Prihodi

Rashodi


UR- 014-01, 011-01/03


IZVJEŠTAJ O REVIZIJI FINANSIJSKIH IZVJEŠTAJA

NA DAN 31. DECEMBAR 2002. GODINE

Agencija za privatizaciju u FBiH 

Sarajevo, April 2003. godina

[image: image2.wmf] 

40%

45%

15%

Izdvojena sredstva na

posebnom računu Vlade

F BiH (2.179.900 KM)

Prihodi od prodaje

preduzeća (2.500.000

KM)

Prihodi od prodaje prvog

izvoda i transakcija i

ostali prihodi (808.650,79

KM)

[image: image3.wmf]Struktura rashoda i izdataka

0%

1%

7%

3%

16%

5%

68%

UKUPNO PLAĆE I DOPRINOSI (1.025.066 KM)

UKUPNO ZA NAKNADE TROŠKOVA UPOSLENIH

(352.794 KM)

UKUPNO ZA IZDATKE ZA METERIJAL I USLUGE

I  GRANTOVE (196.754 KM)

UKUPNO IZDATAKA ZA PRIVATIZACIJSKI

POSTUPAK (459.796 KM)

USLUGE AGENCIJA SARAJEVO I MOSTAR

(4.471.879 KM)

NABAVKA OPREME (1.573 KM)

POZAJMLJIVANJE POJEDINCIMA (50.000 KM)

 

[image: image4.png]


[image: image5.png]



VLADI FEDERACIJE BIH

UPRAVNOM ODBORU AGENCIJE

MENADŽMENTU AGENCIJE

IZVJEŠTAJ REVIZORA

1. Obavili smo reviziju finansijskih izvještaja  Agencije za privatizaciju u FBiH, iskazanih na dan 31.12.2002. godine. Za ove izvještaje je odgovoran menadžment Agencije za privatizaciju u FBiH. Naša odgovornost se svodi na izražavanje mišljenja  o tim finansijskim izvještajima na temelju provedene revizije. 

2. Reviziju 7smo obavili na osnovu ovlaštenja, u skladu sa Zakonom o reviziji («Sl. novine FBiH», broj: 48/99), a u skladu sa INTOSAI međunarodnim standardima. Ovi standardi zahtijevaju planiranje i obavljanje revizije tako da pruži razumno uvjerenje o tome ima li u finansijskim izvještajima značajnih pogrešaka, kao i da li su finansijske transakcije izvršene u skladu sa zakonskim propisima. Revizija je uključila ispitivanje, testiranje i prikupljanje dokaza koji potkrepljuju iznose i objave u finansijskim izvještajima. Revizija je također obuhvatila ocjenu primijenjenih računovodstvenih načela i vrednovanje sveukupne prezentacije finansijskih propisa i ocjenu primjene propisa. Vjerujemo da je provedena revizija pouzdani osnov za izražavanje našeg mišljenja.

3. Obzirom da nismo imali dovoljno jasnu i pouzdanu osnovu da u potpunosti, bez ikakvih rezervi potvrdimo da su finansijski izvještaji Agencije za privatizaciju u FBiH, u cjelokupnom predstavljanju, objektivni i realni u svim značajnim pitanjima, kao i da su finansijske transakcije  isplaćene u skladu sa propisima, svoje mišljenje uvjetujemo zbog:

· Netransparentnog odabira dobavljača za robe i usluge, u skladu sa propisima;

· Isplaćenih finansijskih transakcija u iznosu od 18.901 KM za smještaj dužnosnika bez odobrenja Premijera i Zamjenika Premijera Vlade FBiH;

· Isplaćenih finansijskih transakcija uposlenim u iznosu od 18.600 KM po osnovu Odluke menadžmenta, a koje nisu obavezne;
· Podjele pozajmica uposlenim bez kamata, u iznosu od 50.000 KM.

4. Po našem mišljenju, osim za efekte usklađivanja iz prethodnog stava, finansijski izvještaji daju istinit i fer pregled o finansijskom stanju i rezultatima Agencije za privatizaciju u FBiH, u svim značajnim segmentima poslovanja na dan 31.12.2002. godine.

Izvještaj  o obavljenoj reviziji finansijskih izvještaja

Agencije za privatizaciju u FBiH 

1 Uvod

Na osnovu ovlaštenja u skladu sa Zakonom o reviziji budžeta/proračuna FBiH obavljena je revizija  finansijskih izvještaja Agencije za privatizaciju u FBiH (u daljem tekstu: Agencija) za 2002. godinu. 

Revizija se provodi prvi put od strane Ureda za reviziju budžeta u FBiH, a predmet revizije su bili finansijski izvještaji Agencije za 2002. godinu, kao i izvršene finansijske transakcije, iskazane u tim izvještajima, te procjena usklađenosti istih sa zakonima i propisima.  

Ova revizija ne obuhvata reviziju privatizacije državnog kapitala koju je provodila ova Agencija ili kantonalne agencije i za taj dio poslovanja ne iznosimo svoje mišljenje.

Neposredan uvid u dokumentaciju radi prikupljanja dokaza za iznošenje revizorskog mišljenja vršen je, sa prekidima, u periodu od 13.03. do 20.03.2003. godine i u periodu od  01.04. do 03.04.2003. godine, u prostorima  Agencije. Reviziju su obavili revizori Ureda za reviziju budžeta/proračuna FBiH, i to:

· Ismeta Junuzović, ovlašteni revizor.

· Nasiha Biberović, mlađi revizor.

2 Cilj revizije

Cilj revizije je: 

· da se ispitaju računi i finansijski izvještaji Agencije za privatizaciju u Federaciji Bosne i Hercegovine kako bi se steklo razumno uvjerenje da su isti u svim značajnim iznosima realno i objektivno predstavljeni, cjeloviti i valjani, da su sve radnje oko utroška javnog novca pravilno poduzete,  dovršene, plaćene i registrovane kao i usaglašene sa važećom regulativom.

· ocjena računovodstvenog sistema, a posebno ocjena sistema internih kontrola, da li su prikladno postavljene, da li funkcionišu, te da li su sposobne za otkrivanje značajnog pogrešnog prikazivanja u finansijskim izvještajima.

· dati preporuke za dalji rad, sa posebnim naglaskom na što efikasniju i ekonomičniju zaštitu imovine i trošenja sredstava, kao i stvaranje podloge za uvođenje, primjenu i efikasan rad interne kontrole.

3 Opći podaci

Odobravanje i provođenje privatizacije, u skladu sa propisima, vrše Federalna Agencija i agencije kantona za privatizaciju osnovane  posebnim zakonima.

Agencija je osnovana  u oktobru mjesecu  1996. godine, kao specijalizirana organizacija FBiH, čija je djelatnost obavljanje stručnih i drugih poslova u vezi sa privatizacijom. Ona obavlja i savjetodavne, promotivne, edukativne i druge stručne poslove, u skladu sa zakonom.

U okviru svoje djelatnosti ona naročito:

1. inicira i učestvuje u pripremi i donošenju zakona i drugih propisa u području privatizacije,

2. sarađuje sa nadležnim ministarstvima, kantonima, agencijama i drugim organima i organizacijama za reorganizaciju i privatizaciju,

3. vodi evidencije i statistike u okviru svoga djelokruga,

4. podnosi izvještaje o toku i rezultatima procesa privatizacije Vladi FBiH,

obavlja i druge poslove u vezi sa privatizacijom i reorganizacijom (preduzeća i banaka utvrđenih zakonom i drugim propisima).

U njenoj djelatnosti, a vezano za privatizaciju preduzeća i banaka, Agencija  odobrava i sprovodi privatizaciju preduzeća koja imaju dijelove na području više kantona, kao i preduzeća koja u svojim početnim bilansima iskazuju djelomično ili u cjelini ista prava i obaveze i isti kapital.

Propisima je postavljen proces privatizacije decentralizirano što znači da svaki kanton ima svoju agenciju za privatizaciju osnovanu propisima tog nivoa vlasti, a koje provode privatizaciju državnog kapitala na kantonalnom nivou. Federalna agencija   po pitanjima kantonalnih agencija treba da pruži savjetodavnu pomoć, prati i nadzire provođenje zakona i drugih propisa iz oblasti privatizacije i koordinira  rad kantonalnih agencija, arbitrira u sporovima između kantonalnih agencija i drugih učesnika u postupku privatizacije, na njihov poziv.

 Povjerene poslove Agencija obavlja putem svojih organizacionh jedinica  : 

· Direkcija

· Sektor za tenderske prodaje

· Sektor za kontrolu prodaje državnog kapitala

· Sektor za pravne poslove

· Sektor za odnose sa kantonima

· Sektor za informatiku 

· Sektor za istraživanja, obrazovanje i izdavaštvo.

Poslovi se obavljaju na dvije lokacije: u dodijeljenom prostoru za koji se ne plaća zakupnina, u zgradi Vlade FBiH, u Sarajevu i prostoru u Sektoru za tendersku prodaju državnog kapitala koji je sasvim odvojen, prema zahtjevu međunarodne zajednice.

Finansiranje rada Agencije  u revidiranoj godini nije vršeno direktno iz Budžeta, jer je Vlada FBiH 15. jula 2002. godine donijela Odluku o načinu finansiranja Agencije kojom ona gubi svojstvo budžetskog korisnika u smislu Zakona o budžetima u FBiH  i finansira se iz dijela novčanih sredstva ostvarenih prodajom preduzeća iz nadležnosti Agencije.

Razlozi ove odluke leže u prelasku finansiranja svih budžetskih korisnika federalnog nivoa, na finansiranje putem trezora.

Na dan 31.12. 2002. godine Agencija je imala  31  zaposlenog radnika.

3.1 Upravljanje i rukovođenje Agencije

Upravljanje i rukovođenje Agencijom  propisano je  nadzorom, upravljanjem i rukovođenjem, što je riješeno kroz:
Nadzorni odbor

Nadzire zakonitost  rada i finansijskog poslovanja. Sastoji se od Predsjednika i pet članova koje imenuje i razrješava Parlament Federacije. Obavezan je podnijeti Parlamentu FBiH, najmanje jedanput godišnje, Izvještaj o svom radu. 
Upravni odbor

Upravlja agencijom Federacije. Sastoji se od devet članova, imenuje ga i razrješava Vlada FBiH. Donosi Statut Agencije i druga opća akta; poslovnik o radu; unutrašnju organizaciju u Agenciji; Finansijski plan i program rada Agencije; završni račun i Izvještaj o radu Agencije; metodologiju i druga opća akta iz nadležnosti Agencije i druge poslove u skladu sa zakonom i Statutom.
Direktor Agencije – postavlja ga Vlada Federacije, kao i njegovog zamjenika

Rukovodi Agencijom; predstavlja i zastupa Agenciju, odgovoran je za zakonitost rada, pravilno i zakonito vođenje materijalno – finansijskog poslovanja Agencije.

Provedenom revizijom utvrdili smo da nadzor zakonitosti rada i finansijskog poslovanja nije praćen od strane Nadzornog odbora iz jednostavnog razloga što isti nikad nije imenovan što je u nadležnosti Parlamenta Federacije BiH, tako da je isti ostao bez kontinuiranog izvještavanja o radu Agencije, kao i o procesu privatizacije.

Revizijom segmenata upravljanja Agencijom, utvrdili smo zakonsku neusaglašenost donošenja, usvajanja i izmjena Statuta Agencije.

Naime, Statut Agencije donešen je 14.05.1997. godine, od strane tadašnjeg Upravnog odbora, bez saglasnosti Vlade FBiH što je zakonska obaveza (čl. 17, stav 2 Zakona o agenciji za privatizaciju («Sl. Novine FBiH», broj 18/96)). Prezentirani su nam dopisi kojima Agencija, u dva navrata traži od  Vlade FBiH,  saglasnost  iste na predloženi Statut o čemu se Vlada nije izjasnila. Isto tako  Agencija je pismeno dostavila Vladi FBiH, Statut Agencije usvojen od strane Upravnog odbora sa molbom da se isti objavi u «Službenim novinama FBiH», što nije učinjeno, navodeći ponovo da  je isti dostavljen  na saglasnost  koju do tog dana nisu primili te smatraju  da su stečeni uslovi za objavljivanje. Ova korespondencija  tekla je u 1997. i 1998. godini. 

Sadašnji Upravni odbor 17.09.2001. godine mijenja članove naprijed opisanog Statuta, i briše obavezu da se za Statut Agencije traži saglasnost Vlade, kao i   objavljivanje istog u «Službenim novinama FBiH», što nije u skladu sa zakonom.

Revizijom rukovođenja Agencijom utvrdili smo da ne postoje jasna razgraničenja Agencije u operativnom provođenu poslova rukovođenja između Upravnog odbora i direktora iste, osim onih navedenih  u  Zakonu i Statutu ali koje u faktičkom obavljanju poslova nisu dovoljne. Tako, na primjer, nije jasno  može li direktor potpisati ugovor ili donijeti odluku koje iza sebe imaju finansijske transakcije sa ili bez odobrenja Upravnog odbora.  

Radi jasnijeg razgraničenja  ovlaštenja, upravljačkih i rukovodnih funkcija poželjno bi bilo internim sporazumom urediti ovaj odnos.

3.2 Finansiranje  Agencije – Finansijski plan 

Potrebna sredstva za izvršavanje poslova utvrđenih u Programu rada Agencije za 2002 godinu, iskazana su u Finansijskom planu kojeg je usvojio Upravni odbor i na koji je saglasnost  dala Vlada FBiH

Planirani i ostvareni rezultati poslovanja u 2002. godini su:


Planirani prihodi i rashodi su gotovo uravnoteženi, odnosno sa predviđenim pozitivnim rezultatom, međutim Agencija je potrošila više nego što je predviđeno Finansijskim planom, za 922.043 KM, jer su nastali troškovi premašili prihode.

Značajno veće trošenje sredstava iskazano je zbog:

finansiranja servisnih usluga  Agencija za finansiranje, informatičke i posredničke usluge Sarajevo i Mostar (u daljem tekstu: AFIP-i) za obavljanja prijenosa potraživanja sa jedinstvenih računa građana mimo predviđenog roka  u Planu aktivnosti Agencije. 

Naime, Finansijskim planom za ove troškove, predviđena su sredstva u iznosu od 2.532.000 KM, ili mjesečno 422.000 KM, što se odnosi na period januar – juni 2002. godine, a prekid rada ovih poslova nastao je tek koncem jedanaestog mjeseca 2002 godine. Razlog ovome je Treći javni poziv za upis dionica koji je prolongiran za III kvartal 2002. godine, pa su AFIP-i Sarajevo i Mostar produžili svoj angažman na poslovima privatizacije i time povećali svoje potraživanje za period juli – oktobar 2002. godine u iznosu 1.478.720,50 KM;

Pored toga Vlada Federacije donijela je Zaključak o otpisu potraživanja od Federalnog ministarstva finansija (593.760,84 KM), što se odnosi na zatečena i prenešena sredstva sa računa   Agencije na Jedinstveni račun  Trezora, a nije uspjela obezbjediti sredstva za finansiranje AFIP-a Sarajevo i Mostar (1.478.720,50 KM) za period juli – oktobar 2002. godine, pa je Agencija sa stanjem 31.12.2002. godine imala nepokriveni višak rashoda nad prihodima u iznosu 922.043 KM.

Međutim, postoje i finansijske transakcije koje su nastale po odlukama Agencije  i koje su izazvale povećanje troškova, a mi smatramo da  iste nisu  bile neophodne za obavljanje poslova  Agencije, te je iskazani gubitak mogao biti manji za taj iznos. Transakcije ove vrste su  sva  davanja uposlenim isplaćena mimo plata i ostalih primanja koja nemaju karakter plaće  i ne nalaze se pobrojana u federalnim propisima kao takva.

Kod izrade Finansijskog plana, odnosno planiranja pojedinih troškova želimo ukazati na elemente koji mogu govoriti o realnosti predviđanja troškova  i njihovog izvršenja.  Tako je ovaj plan rađen na bazi  36 uposlenih čime su predviđena i veća sredstva  za plate i sve druge troškove, a ovdje posebno mislimo na naknade uposlenim, čime je stvorena mogućnost da se isplate naknade koje nisu obavezne,  i da se istima ne probije Finansijski plan . 

Upravni odbor Agencije usvojio je finansijske izvještaje za 2002. godinu, uz koje je menadžment Agencije dao obrazloženje koje u budućem izvještavanju treba uraditi tako kako su predvidjeli propisi, što znači tako da obrazloženje pruža sve značajnije poslovne događaje povezane sa finansijskim iskazima u tim izvještajima. 

4 Nalazi i preporuke

Obzirom na specifičnost kod  nadzora, upravljanja i rukovođenja  Agencijom, naši nalazi  su istakli samo neispunjavanje zakonom propisanog  nadzora, kao i načina donošenja i usvajanja i izmjena, Statuta  Agencije što nije u nadležnosti menadžmenta  Agencije, ali je usko u vezi sa radom iste.

4.1 Usklađenost sa propisima

Testirajući primjenu zakona i propisa uočili smo slijedeće:

· Nikad nije imenovan Nadzorni odbor Agencije, od strane Parlamenta FBiH , te propisani nadzor nad zakonitošću rada i finansijskog poslovanja Agencije nije bio predmet izvještavanja Parlamenta, što nije u skladu sa propisima (čl. 13. Zakona o agenciji za privatizaciju («Sl. novine FBiH», broj:18/96) 

· Donošenje i izmjene Statuta Agencije  nije usklađeno sa propisima (čl.17. Zakona o agenciji za privatizaciju («Sl. novine FBiH, broj:18/96), gdje  je propisano da Upravni odbor donosi Statut uz suglasnost Vlade FBiH. Ova saglasnost za donošenje i izmjene nije dobijena  od Vlade FBiH, a razlog je nepoznat, stim što postoje dokazi da se ista tražila u dva navrata.

· Nepravilno iskazivanje stvarnih poslovnih događaja usmjeravajući poslovne promjene na druge račune čime se gubi stvarna svrha finansijskih transakcija 

· Netransparentan odabir dobavljača za uzete  robe i  usluge, što znači da  je kupovina roba i usluga izvršena bez odabira najpovoljnijeg ponuđača, odnosno poštivanja procedure izbora. 

· Finansijske transakcije isplaćivane su bez propisanog odobrenja što se odnosi na troškove smještaja dužnosnika, za šta ne postoji propisana suglasnost od strane premijera i zamjenika premijera Vlade  FBiH

Preporuka menadžmentu:

· Preporučuje se menadžmentu da dosljedno primjenjuje zakonske i podzakonske akte, koji se odnose na nju, kako bi  ispunili svoju administrativnu odgovornost upravljanja povjerenim javnim sredstvima.

4.2 Menadžment i sistem internih kontrola

Provedena revizija pokazala je da menadžment  Agencije nije uložio dužnu pažnju  u zaštiti imovine i pravilnom raspolaganju sredstvima jer su se desile finansijske transakcije mimo  propisanog odobrenja  i one koje po nama uopće nisu trebale da se dese što se odnosi na sve isplate uposlenim kao što je zimnica, isplata u gotovini iskazana na poziciji toplog obroka, a to nije, čime je administrativna odgovornost istog ozbiljnija jer je on  dužan da uspostavi kontrolne postupke za sprječavanje nepravilnosti u radu, a ne da ih svojim odlukama odobrava.

Isto tako menadžment  nije  proveo sve potrebne postupke i radnje za iskazanu  poziciju stalnih sredstava, odnosno opreme, kako bi bio siguran da je ista u funkciji ostvarivanja poslova Agencije. Urađeni Elaborat o popisu imovine  ne sadrži  sve potrebne informacije o opremi koja se nalazi kod drugih, a takve ima, kao i evidenciji o istoj.

Preporuka menadžmentu:

· Menadžment treba da uspostavi funkciju interne kontrole kao skup postupaka kojih će se pridržavati svi uposleni u svrhu postizanja ciljeva na području:

· Efikasnog poslovanja 

· Pouzdanog finansijskog izvještavanja

· I usklađenosti  sa primjenjivim zakonima i propisima.

4.3 Izvršenje Plana

Ovo poglavlje obradit će prihode i rashode onako kako ih je prihvatio Upravni odbor Agencije sa naglaskom da su takvi prezentirani istom od strane  menadžmenta  Agencije, kao i naša zapažanja, nalazi i preporuke.

4.3.1 Prihodi i primici

Shodno propisima, Agencija može biti finansirana  iz Budžeta, dotacija domaćih i međunarodnih organizacija i naknada za usluge i drugih izvora.

Provedenom revizijom utvrdili smo da je Agencija u revidiranoj godini finansirana  najvećim dijelom iz sredstva dobijenih prodajom državnog kapitala, onog dijela koji je naplaćen u gotovom. Za  te prihode  postoje pojedinačne odluke Vlade  FBiH.

Prihodi i primici ostvareni u toku 2002. godine iznose 5.488.550,79 KM, što je za 5 % manje  u odnosu na plan. 

Pojedinačno ostvarenje prihoda u odnosu na planirano prikazujemo u narednoj tabeli:

	Redni

Broj
	IZVORI PRIHODA
	Planirano u 2002. godini
	Ostvareno u 2002. godini
	Odstupanje
	Indeks

	1.
	Višak prihoda nad rashodima iz prethodne godine
	555.813
	-
	555.813
	0

	2.
	Izdvojena sredstva na posebnom računu Vlade FBiH
	2.165.747
	2.179.900
	14.153
	1,01

	3.
	Prihodi od prodaje preduzeća
	2.500.000
	2.500.000
	-
	1,00

	4.
	Prihodi od prodaje prvog izvoda i transakcija i ostali prihodi
	550.000
	808.650,79
	258.650,79
	1,47

	
	U k u p n o
	5.771.560
	5.488.550,79
	283.009,21
	0,95



Sredstva  u iznosu od  2.179.900 KM  je dio sredstava koja su dobivena u gotovom, prodajom  Sarajevske  pivare u periodu koji prethodi reviziji, a Odlukom  Vlade ista su raspoređena  u iznosu od 2.165.760 KM, za finansiranje  poslova privatizacijskih transakcija servisnim agencijama (AFIP-ima Sarajevo i Mostar).

Prihodi od prodaje preduzeća u iznosu od 2,5 miliona  su sredstva dobivena od prodaje državnog kapitala u gotovini  tokom 2002 godine i gotovo cjelokupan iznos je od prodaje  firme Merkur.

Prihodi ostvareni  od prodaje prvog izvoda i transakcija i ostali prihodi su najvećim dijelom (585.726 KM) od  prodaje prvog izvoda koji su se shodno ugovoru  trebali  dijeliti između  AFIP-a Sarajevo i Mostar i Agencije. Međutim, isti su doznačeni u ukupnom iznosu na račun Agencije zbog čega je ostvarenje ove vrste prihoda iznad predviđenih, što nije  objavljeno uz finansijske izvještaje.

4.3.1.1 Značajnosti kod prihoda

Knjigovodstvene evidencije iskazuju veći prihod za 95.695 KM što nije obuhvaćeno u izvršenju Plana. Od navedenog iznosa 51.694 KM jeste prihod koji je kao takav trebao biti iskazan (sastoji se od iznosa kamata dobivenih po osnovu  držanja računa kod banke 17.754 KM, i naplaćenih penala od Universal banke za neispunjene ugovorne obaveze iz privatizacijskog  ugovora 33.440 KM). Iznos od 44.001 KM što se odnosi na otpisane obaveze iz osnova neisplaćenih naknada prethodnih članova Upravnog odbora, koju pravilnost otpisa sa računovodstvenog stanovišta  ne bi mogli podržati, a ako se to odlučilo  onda je trebalo ići u kapital jer se radi o nemonetarnoj transakciji. 

Predviđeni višak prihoda nad rashodima iskazan u tabelarnom pregledu zapravo nije prihod u stvarnom značenju jer se radi samo o raspoloživim sredstvima na računu Agencije iz prethodnog perioda i nespretno je imenovan kao prihod. Knjigovodstveno i nije iskazan kao prihod.

Preporuka menadžmentu:

· U budućim izvještavanjima uskladiti podatke izvještaja i knjigovodstvenih evidencija ili objaviti razloge neusaglašenosti.  

4.3.2 Rashodi

U narednoj tabeli pojedinačno su navedeni troškovi onako kako su planirani i ostvareni.

	Redni

Broj
	RASHODI
	Planirano u 2002. godini
	Ostvareno u 2002. godini
	Odstupanje
	Indeks

	1.
	Bruto plaće (neto plaće, porezi, doprinosi za 33 radnika)
	1.048.880
	922.473,30
	-126.406,70
	87,94841

	2.
	Doprinosi poslodavca (za 33 radnika)
	116.650
	102.592,90
	-14.057,10
	87,94934

	I)
	UKUPNO PLAĆE I DOPRINOSI
	1.165.530
	1.025.066,20
	-140.463,80
	87,9485

	3.
	Naknada za prijevoz (gradski saobraćaj za 25 radnika i međugradski saobraćaj za 5 radnika)
	30.000
	26.155,50
	-3.844,50
	87,185

	4.
	Naknada za korištenje vlastitog vozila
	1.000
	-
	-1.000,00
	0

	5.
	Naknada za smještaj dužnosnika
	13.860
	18.901,00
	5.041,00
	136,3709

	6.
	Naknada za odvojeni život
	5.000
	2.900.20
	-2.099,80
	58,004

	7.
	Naknada za topli obrok
	100.000
	63.740,20
	-36.259,80
	63,7402

	8.
	Regres za godišnji odmor
	23.600
	13.630,00
	-9.970,00
	57,75424

	9.
	Nagrade, darovi djeci i sl.
	21.600
	21.547,09
	-52,91
	99,75505

	10.
	Pomoć u slučaju smrti
	4.900
	-
	-4.900,00
	0

	11.
	Naknada za privr. i povr. poslove
	3.000
	-
	-3.000,00
	0

	12.
	Naknade Upravnom odboru (neto + porez)
	205.920
	205.920,00
	0,00
	100

	II)
	UKUPNO ZA NAKNADE TROŠKOVA UPOSLENIH
	408.880
	352.793,99
	-56.086,01
	86,28301

	13.
	Putni troškovi
	24.300
	26.928,37
	2.628,37
	110,8163

	14.
	Izdaci za energiju
	22.000
	16.277,03
	-5.722,97
	73,9865

	15.
	Izdaci za komunalne usluge
	85.000
	64.773,85
	-20.226,15
	76,20453

	16.
	Administrativni materijal
	30.000
	26.414,62
	-3.585,38
	88,04873

	17.
	Izdaci za usluge prijevoza i goriva
	10.000
	5.978,00
	-4.022,00
	59,78

	18.
	Izdaci osiguranja i bankarske usluge (automobili, radnici, provizije, kamate)
	25.000
	14.695,04
	-10.304,96
	58,78016

	19.
	Rashod po otpisu potraživanja
	-
	39.787,20
	39.787,20
	 

	20.
	Tekući grantovi
	3.000
	1.900,00
	-1.100,00
	63,33333

	III)
	UKUPNO ZA IZDATKE ZA MATERIJAL I USL.I GRANTOVE
	199.300
	196.754,11
	-2.545,89
	98,72258

	21.
	Izdaci za tekuće održavanje (održavanje hardvera i softvera, kancelarija, ostale opreme)
	94.300
	33.478,82
	-60.821,18
	35,50246

	22.
	Izdaci za informisanje)  oglašavanje u dom. i str. Sred.informisanja – tenderi, JPD, štampa)
	864.100
	268.567,13
	-595.532,87
	31,08056

	23.
	Usluge za održavanje konvencija i obrazovanja (seminari, okrugli stolovi, savjetovanja)
	60.000
	18.325,00
	-41.675,00
	30,54167

	24.
	Usluge revizija (preduzeća iz nadležnosti APF)
	120.000
	12.197,00
	-107.803,00
	10,16417

	25.
	Unajmljivanje imovine (Frame relay – telekom. veze za WAN)
	150.000
	127.228,08
	-22.771,92
	84,81872

	IV)
	UKUPNO IZDATAKA ZA PRIVATIZACIJSKI POSTUPAK
	1.288.400
	459.796,03
	-828.603,97
	35,68737

	
	UKUPNO (I+II+III+IV)
	3.062.110
	2.034.410,33
	-1.027.699,67
	66,43819

	V)
	Usluge Agencija Sarajevo, Mostar
	2.532.000
	4.471.878,66
	1.939.878,66
	176,6145

	 
	UKUPNO (I+II+III+IV+V)
	5.594.110
	6.506.288,99
	912.178,99
	116,3061

	26.
	Nabavka opreme
	115.000
	1.573,00
	-113.427,00
	1,367826

	27.
	Pozajmljivanje pojedincima
	50.000
	50.000,00
	0,00
	100

	
	UKUPNO (1+2+3+...+26+27+V)
	5.759.110
	6.557.861,99
	798.751,99
	113,8694



4.3.2.1 Plaće

Za plate je potrošeno 1.025.066 KM što obuhvata neto plate, poreze i doprinose za  2002. godinu. Ovaj trošak nastao je za prosječno 33 uposlena radnika, od kojih je najviše sa visokom stručnom spremom, a sredstva su planirana za 36 uposlenih.

Plate  se ne obračunavaju i  ne isplaćuju shodno Zakonu o radnim odnosima i plaćama službenika organa uprave FBiH ( «Sl. novine FBiH», broj:13/98).

Osnov za isplatu plata je potpisani Memorandum o razumijevanja između Vlade SAD i Vlade FBiH i Pravilnik o platama i drugim ličnim primanjima radnika Agencije, donesenog od strane Upravnog odbora. Navedenim Sporazumom prihvaćeno je obezbijeđenje adekvatnog Budžeta za Agenciju, uključujući konkurentne plate koje odgovaraju nivou odgovornosti iste da bi se privuklo kvalifikovano osoblje i time uspjeli izvršiti svoju značajnu ulogu koju imaju u procesu privatizacije. U Sporazumu se navode samo 1999. i 2000. godina, ali isti više nije bio predmet razmatranja tako da se plate obračunavaju  po tada primijenjenom modelu. 

Prema prihvaćenom Sporazumu i Pravilniku najveća neto plata u Agenciji iznosi cca 3.100 KM, a najniža cca 680 KM. Ista se sastoji iz osnovnog i stimulativnog dijela. Osnovni dio, shodno Pravilniku, podrazumijeva koeficijente propisane u FBiH za ovu vrstu izdataka, a stimulativni dio je dio koji se svakog mjeseca utvrđuje od strane direktora i zamjenika direktora, a uporište mu je u prihvaćenom Sporazumu.

Prosječno isplaćena plata, koja obuhvata  sva davanja po tom osnovu kao i neto platu, po uposlenom iznosi 2.588,55 KM.

Obračun i uplata pripadajućih poreza i doprinosa vršena je  u skladu sa propisima iz te oblasti, a uposleni radnici Agencije obavještavaju se obračunskom listom koja  sadrži sve podatke o obračunu plata. Revizijom radnih odnosa utvrdili smo da je prijem radnika, u 2002. godini, vršen u skladu sa propisima i da stvarno uposleni ne prelaze predviđeni broj sistematizacijom 36, od čega je 26 VSS, 1 VŠS, 6 SSS, 2 VKV i 1 NK.

4.3.2.2 Naknade troškova zaposlenih i Upravnog odbora

Naknade troškova zaposlenih i članova Upravnog odbora iznose 352.794 KM, od čega:

· Naknade zaposlenih radnika u Agenciji su 146.874 KM,  a

· Naknade Upravnog odbora 

   205.920 KM.

Od naknada uposlenim istaknut ćemo  one koje  nisu urađene u skladu sa propisima, a one su:

Isplaćene naknade u iznosu od 26.156 KM, obuhvataju naknade uposlenim u Agenciji za gradski i međugradski prijevoz, kao i trošak putovanja u mjesto stanovanja jednog funkcionera. Mjesečni troškovi međugradskog prijevoza u prosjeku iznose 1.580 KM, što se isplaćuje za 7 uposlenika, a gradskog prijevoza 1.012  KM, što se odnosi na 23 uposlena. Visina ovih troškova isplaćuje se u skladu sa propisima, ali se isplata vrši u gotovom i za one uposlene  iz sjedišta  Agencije  gdje je organizovan javni prijevoz  što nije u skladu sa propisom. 

Međutim, za gotovinsku isplatu naknada za prijevoz ne predlažemo Vam nikakvu promjenu zbog toga što svi budžetski korisnici istu naknadu takođe primaju u gotovom, te ovo pitanje ostaje za rješavanje sa Ministarstvom finansija.

Naknade za smještaj dužnosnika, u iznosu 18.901 KM  su rezultat finansijskih transakcija nastalih po osnovu plaćanja privatnog smještaja direktora i zamjenika direktora Agencije, koji koriste stanove prema sklopljenim ugovorima, a čije troškove zakupa i troškove režije tih stanova plaća Agencija. Zahtijevano usklađivanje, odnosno odobrenje za ove finansijske transakcije nije ispoštovano, u skladu sa propisanim, jer ne postoji saglasnost, odnosno odobrenje premijera i zamjenika premijera  Vlade FBiH.

Naknada za topli obrok u iznosu 63.740 KM odnose se na isplate za 11 mjeseci 2002. godine što ne bi bilo sporno. Međutim, na ovim troškovima nije iskazana naknada za mjesec decembar, što  nije u skladu sa računovodstvenim načinom iskazivanja troškova, a isti su isplaćeni  07.01.2003 godine. Pored toga na ovim troškovima  iskazana  je isplata u iznosu od 4.650 KM, koja  se odnosi na izvršenu isplatu svim uposlenim od po 100 KM, koji troškovi ne pripadaju toplom obroku i kao takvi nisu mogli biti iskazani na ovoj poziciji. Za isplatu ovih troškova nije nam prezentirana odluka, a i porez na dodatna primanja je pogrešno obračunat 50 %, umjesto po zbirnoj stopi poreza i doprinosa.

Ova finansijska transakcija  se ne može priznati kao neophodna za obavljanje poslova Agencije, te za isti iznos iskazani višak rashoda nad prihodima bio bi manji.

Isplaćeno je za nabavku zimnice 18.600 KM, a na osnovu Odluke direktora Agencije svim uposlenim po 400 KM, uz obračun 50 % poreza. Ovi izdaci ne bi mogli biti trošak Agencije, tim prije što uposleni u Agenciji primaju plaće znatno više od drugih federalnih institucija, koje su plaćeni na osnovu Zakona o radnim odnosima i plaćama istih. Takođe za ovaj iznos nepokriveni gubitak bi bio manji.

Za PTT usluge potrošeno je 62.578 KM, a menadžment Agencije donio je Odluku o  ograničenju troškova korisnicima službenih mobitela, ograničavajući te troškove  prema Zaključku Vlade FBiH, ali ko može koristiti službeni mobitel nije uređeno i nije ispoštovana direktiva Vlade FBiH, u dijelu koji se odnosi na uređenje visine  troškova ostalih  telefona.

Naknade članovima Upravnog odbora isplaćene su u iznosu od 205.920 KM, što obuhvata neto naknade i obračunat porez od 30 %. 

Visina naknade članova Upravnog odbora utvrđena je Odlukom iz 1997. godine koju je donio sam Upravni odbor, a  na osnovu Statuta Agencije koji nema saglasnosti  Vlade  FBiH. Naknada iznosi za:

· Predsjednika 


1.800 KM

· Zamjenika 

       
1.600 KM, i za

· Članove                                      
1.400 KM.

Osim troškova naknada članova Upravnog odbora, za iste se plaćaju i svi drugi troškovi koji nastaju u vezi sa sjednicama istog. Ti troškovi su: dnevnice, spavanje i drugi za one koji dolaze izvan Sarajeva.

4.3.2.3 Izdaci za materijal i usluge

Za putne troškove potrošeno je 26.928 KM, što je nešto više (2.628 KM) u odnosu na planirane. Uočili smo da se ovi troškovi ne pravdaju uz izvještaj o izvršenom putu i svrsi istog i ovjeru naredbodavca što je propisana obaveza (čl. 22. Uredbe o naknadama za putne troškove («Sl. novine FBiH», broj: 18/96 i 49/00)). Isto tako troškovi nastali za prijevoz službenim vozilima, vozilima kojih ima 5 u vlasništvu Agencije, nisu uređeni internim pravilima i nema kontrole utroška goriva prema pređenim kilometrima, odnosno odobrenim putovanjima.

Sve finansijske transakcije koje su nastale po osnovu kupovine roba i usluga, kao i usluge medija za što je utrošeno 280.760 KM nisu urađene u skladu sa propisima.  Nabavka ove  robe i usluga urađena je bez odabira najpovoljnijeg dobavljača, te je taj novac netransparentno potrošen. Primjeri  takvih transakcija  su transakcije sa slijedećim  dobavljačima: 

· FLASH d.o.o Sarajevo, kojem je tokom 2002. godine plaćeno 130.939 KM,

· AVAZ d.o.o. Sarajevo sa transakcijama u vrijednosti od 19.726 KM

· OSLOBOĐENJE d.o.o. Sarajevo sa transakcijama u vrijednosti od 13.599 KM,

· ALDEN PRINT d.o.o. sa transakcijama u vrijednosti od 10.037 KM.

Kod finansijski transakcija  koje su nastale sa  FLASH  d.o.o. Sarajevo, a odnose se na emitovanje TV spotova  sa ciljem poticanja građana na učešće u javnoj ponudi dionica je raspravljao menadžment Agencije i sa istim *je upoznat Upravni odbor, ali propisana  procedura nije ispoštovana .

Prebačeno je 10.000 KM, Centru za menadžment i informacione tehnologije Ekonomskog fakulteta Univerziteta u  Sarajevu na ime  sufinansiranja projekta: «Izvještaj  o konkurentnosti BiH». Ugovorom je rečeno da se isti završi do konca februara  2002. godine i da se dvadeset komada istih dostavi Agenciji. Za ovu transakciju saglasnost je dao i Upravni odbor ali nigdje nije navedeno zbog čega se finansira ovaj izvještaj jer smo sve dostavljene izvještaje našli netaknute u Agenciji u vrijeme vršenja  ove revizije, što je godinu dana nakon dogovorenog roka isporuke.

Utrošeno je za obrazovanje kadrova 14.263  KM, što nije sporno sa aspekta vrste troška, ali ovi troškovi su nastali bez plana stručnog obrazovanja i usavršavanja  službenika kojeg donosi rukovodilac.

4.3.2.4 Usluge servisnih organizacija

Najveće troškove poslovanja u iznosu od 4.471.878 KM, Agencija je imala  po osnovu  usluga AFIP –a Sarajevo i Mostar (Agencija za finansijske, informatičke i posredničke usluge), za prijenos transakcija sa jedinstvenih računa građana. Mjesečna naknada za ove poslove iznosila je  464.200 KM (AFIP-u Sarajevo - 317.064 KM i AFIP-u Mostar - 147.136 KM), o čemu su sklopljeni ugovori.

Međutim, visina naknade u pomenutim ugovorima nije rezultat vrijednosti  obavljana predmetnog posla, niti su nastali voljom menadžmenta Agencije, već su rezultat  nametnute odluke Visokog predstavnika kojom je naloženo da se poslovi privatizacije koje je do tada obavljao Zavod za platni promet, jer se isti gasio također po nalogu Visokog  predstavnika,  prenesu na  Agenciju za privatizaciju. Vlada FBiH je svojim zaključkom  sa  65 sjednice  održane 14.12.2000. godine, obavezala  Agenciju  za privatizaciju da preuzme 226 radnika Zavoda i  za tu namjenu je odobrila 3.600.000 KM, dobivenih u gotovom od prodaje Sarajevske pivare,  Agenciji za finansiranje tih poslova.

Agencija za privatizaciju nije mogla izvršiti prijem ovih radnika i tome se usprotivila,  te je uz odobrenje svog Upravnog odbora kao i postignutih dogovora između Zavoda za platni promet i AFIP-a Sarajevo i Mostar riješeno pitanje statusa i finansiranja pomenutog broja radnika tako što su sklopljeni  ugovori o poslovnoj saradnji (29.05.2001. godine) u kojima su odredili naknadu od 464.200 KM, stim što radnici ostaju radnici tih AFIP-a. Takođe je dogovoreno da će Zavod za platni promet isfinansirati AFIP-e šest mjeseci ili zaključno sa 31.12.2001. godine od kada ovo finansiranje preuzima Agencija.

Tako su nastali gore navedeni troškovi, koji u strukturi ukupnih troškova čine  68,7 %,  a posljedica su provođenja  nametnutih odluka, čija cijena će se platiti  sredstvima poreskih obveznika ili  sredstvima iz privatizacije, odnosno državnim kapitalom.

Rad sa Agencijama  za finansijske, informatičke i posredničke poslove Sarajevo i Mostar je prekinut koncem novembra 2002. godine i sklopljen je ugovor sa  JP BH POŠTA Sarajevo i HPT Mostar, za naknadu koja je ravna izvršenoj naplati od  lica koja traže prijenos svojih potraživanja  na jedinstvenim računima i koja će se od istih naplaćivati.

Time su ovi troškovi dovedeni u  prihvatljive okvire i ujedno su dokaz o preplaćenosti istih u ranijem periodu.

Međutim na ovim troškovima postoje i finansijske transakcije koje su rezultat sklopljenih ugovora  od strane menadžmenta Agencije  dana 22.08.2002. godine, na osnovu kojih je plaćeno  122.420 KM (AFIP Sarajevo - 83.620 KM i AFIP Mostar - 38.800 KM) za iste poslove za koje već postoji ugovor  i za koji se plaća 464.200 KM mjesečno, s tim što se ovdje ističe da se radno vrijeme  u AFIP-ima organizuje   od 8-20 sati u periodu od 23.08-02.09.2002. godine.

Prema obrazloženju odgovornih u Agenciji objašnjeno nam je da se radi o produženom roku za upis i uplatu dionica preduzeća u Trećem javnom pozivu koji je ujedno i završni.

Prezentirane su nam odluke Upravnog odbora Agencije, o produženju poslova oko Trećeg javnog poziva ali ne i o tome da direktor Agencije treba i može  potpisati dodatno finasiranje AFIP- a,  koje su  ionako finansirane van ekonomskih cijena.

Preporuka menadžmentu:

· Značajnije uložiti pažnju na usaglašenosti finansijskih transakcija sa propisima i obezbijediti pravilnost i razboritost u trošenju povjerenog novca.

4.3.3 Novčana sredstva

Novčana sredstva u imovinskom bilansu iskazana su u iznosu od 502.300 KM, što se odnosi na stanje po dva računa preko kojih Agencija vodi finansijsko poslovanje. Transakcijski računi vode se u dvije banke. Popis ove imovine je izvršen  i usuglašen, a ovlaštenje o disponiranju sredstava  je dato samo direktoru i zamjeniku direktora Agencije. 

Sredstva dobivena od prodaje državnog kapitala posebno se vode na zato posebno odvojenim računima, a upotreba tih sredstava je u nadležnosti Vlade FBiH.

4.3.4 Kratkoročna potraživanja

Kratkoročna potraživanja iskazana su u iznosu od 241.712 KM, a sastoje se od nenaplaćenih  potraživanja po osnovu izvršenih usluga prema zahtjevima klijenata za izradu liste dioničara koje Agencija naplaćuje od tražioca u iznosu od 33.754 KM kao i potraživanja od AFIP-a Sarajevo i Mostar u iznosu od 207.958 KM iz osnova vršenja privatizacijskih poslova i naplaćivanja naknade po tom osnovu koji iznos su iste zadržale.

Agencija za privatizaciju je  izvršila popis ovih potraživanja,  ali koji nije urađen po pravilima popisa jer nema obrazloženja iz kog osnova isti potječu, popisa dužnika,  ročne strukture kao i obrazloženje o istima uz fina

Preporuka menadžmentu:

· Značajno ojačati  pažnju nad  ovom imovinom  počev od naplate, popisa iste sa kvalitetnim obrazloženjem i objavljivanjem uz godišnje izvještaje.

4.3.5 Stalna sredstva

Na dan 31.12.2002. godine stanje stalnih sredstava Agencije  iznosi 242.239 KM,  a sastoje se od:

· sadašnje vrijednosti stalnih sredstava  u iznosu  od                           184.993 KM

· datih dugoročnih kredita uposlenim u Agenciji  u iznosu od              57.246 KM

Sadašnja vrijednost stalnih sredstava  u naravi predstavlja  namještaj i opremu dobivenu donacijom ili kupljenu  javnim novcem u svrhu obavljanja posla.

Tokom revidirane godine Agencija je izvršila nabavku opreme u vrijednosti 1.573 KM, pa iako se radi o manjim ulaganjima moramo navesti da ista nije izvršena u skladu sa propisima, i da se to ne čini u budućim periodu.  

Pored ove imovine Agencija ima na korištenju opreme dobivene od USAID-a za proces privatizacije  koji je inače tekao uz njihovu asistenciju, u iznosu od 267.019 KM, koja imovina se ne iskazuje u finansijskim izvještajima ali postoje evidencija iste u knjigovodstvu stalnih sredstva. Za ovakav način iskazivanja nema nikakvih internih procedura koje bi ukazale na izbor načina  ovih evidencija, niti je objavljeno takvo korištenje uz finansijske izvještaje.

U evidencijama imovine iskazan je namještaj u vrijednosti od 19.362 KM kupljen od firme «Slavonija trgovina» iz Mostara, koji je Agencija kupila  u 1999. godini   za svoje dvije kancelarije u zgradi Vlade u Mostaru. Pomenute prostorije, zajedno sa inventarom, su Odlukom Vlade FBiH broj: 03-23-775/01 od 30.05.2001. godine, uz saglasnost Agencije, dodijeljene na korištenje Federalnom ministarstvu trgovine. Agencija do danas nije riješila  isknjižavanje ove  opreme. 

Iz Elaborata o popisu Agencije nismo mogli utvrditi da je stvarni popis urađen od strane popisne komisije, jer su nam predočene popisne liste stalnih sredstava sa računara, a uvidom u revers dokumentaciju utvrdili smo razlike između faktičkog stanja korisnika i izdatih reversa.

Iz izloženih nalaza revizije, zaključujemo da ne postoji dovoljna kontrola i praćenje nad evidencijom i upotrebom stalnih sredstava, počevši od opreme date na korištenje zaposlenim u Agenciji, sredstva koju su na korištenju kod drugih budžetskih korisnika, sredstava u pripremi.

Preporuka menadžmentu:

· Značajno pojačati pažnju nad evidencijom i korištenjem  stalnih sredstava.

· Predlažemo, jer su za to stečeni uvjeti, da se ova oprema isknjiži iz evidencija Agencije i pismeno obavijesti Ministarstvo  da istu uknjiži kod sebe kao doniranu opremu  uz obavezno evidentiranje  u svojim evidencijama i evidencijama Trezora.

· Isto tako predlažemo Agenciji da opremu iskazanu u pripremi  u iznosu od 26.148.- KM, što se odnosi na  kopi aparate  riješi u skladu sa računovodstvenim standardom jer držanje ove opreme dvije godine u pripremi nije opravdano.

U imovinskom bilansu dugoročni plasmani iskazani su u iznosu od 70.040 KM. Tokom godine otplaćeno  je   12.794 KM. Stanje dugoročnih plasmana na dan 31.12.2002. godine iznosi 57.246 KM.

Iskazani finansijski izraz  odnosi se na dodjelu pozajmica uposlenim bez kamata, bez  ugovora bez obezbjeđenja naplate, sa rokom povrata do tri godine, za rješavanje stambenih potreba, za stambene jedinice u privatnom vlasništvu, a prema Pravilniku iz 1999. godine. Tokom 2002 godine dodijeljeno je  pet takvih kredita u iznosu od po 10.000 KM,  i to mahom rukovodećem kadru Agencije. Utvrdili smo da niti jedan od pet dodijeljenih pozajmica u 2002. godini, nema datuma protokola, niti objašnjenja kako je izvršen izbor korisnika pozajmice. Krediti su isplaćeni u gotovini ili na tekući račun.

Odgovorna lica na izvršeni upit o pojašnjenju načina dodjele kredita nisu mogla potvrditi, ni usmeno ni pismeno, da su svi uposleni bili upoznati o ovim sredstvima na raspolaganje. Isplate ovih  pozajmica nastavljena je i u 2003. godini.

Osnov za dodjelu ovih kredita je u članu 24 Zakona o stambenim odnosima («Službeni list SRBiH», broj: 14/84) koji zakon je preuzela FBiH. 

Mi smatramo da nije trebalo dijeliti pozajmice uposlenim i pored istaknute prakse rada kod drugih, pritom ne cijeneći pravni osnov na koji se naslanja ova podjela. Svoje mišljenje temeljimo na osnovu  člana 33 Zakona o privatizaciji preduzeća ( «Sl. novine FBiH, broj: 27/99 sa izmjenama i dopunama) gdje je rečeno da se novčana sredstva ostvarena prodajom preduzeća koriste za finansiranje troškova nadležne agencije za privatizaciju, kao i člana 19. Zakona  o  agenciji za privatizaciju, gdje je rečeno da se sredstva  istoj obezbjeđuju za osnivanje i poslovanje iste.  

Pored toga smatramo da nije bilo uputno dijeliti tako sredstva i da je trebalo uložiti više pažnje nad upravljanjem povjerenim javnim novcem.

Preporuka menadžmentu:

· Mi smo Vam ukazali na propise koji govore o tome za šta se odobravaju sredstva Agenciji, i iznijeli svoje mišljenje, a od Vas očekujemo da nas pismeno obavijestite šta ste poduzeli ili će te poduzeti u pogledu ove preporuke.                   

4.3.6 Kratkoročne obaveze

Kratkoročne obaveze  sa obračunskim periodom iznose 1.723.301 KM, što su zapravo neizmirene obaveze koje su rezultat poslovnih događaja u revidiranom periodu kao i prenesenih obaveza iz perioda koji prethodi reviziji u iznosu od 240.289 KM. Struktura ovih obaveza je :

· Prema dobavljačima  1.721.761 KM

· Ostale obaveze                 1.540 KM.

Tokom revidirane godine  Agencija je trebala  5.158.832  KM da bi izmirila  obaveze prema dobavljačima roba i usluga, ali zbog nedostatka sredstava ostalo je neizmireno 1.721.761 KM, što automatski podrazumijeva odliv sredstava budućeg perioda.

Najveći dug za koji je Agencija tužena je dug prema AFIP-u d.o.o . Sarajevo u iznosu od 1.060.053 KM, a rezultat je opisanih događaja kod pozicije troškova. Po istom osnovu neizmireni dug prema AFIP –u Mostar iznosi 651.867 KM.

4.3.7 Sudski sporovi 

Protiv Agencije podnesene su tužbe po različitim osnovima, počev od poništenja pravnog posla, naknade štete  kao i namirenja dugovanja, sa  značajnim iznosima od kojih su neki okončani  bez  finansijskih posljedica, ali  postoje  i neriješeni sporovi čije pravno ishodište se u datom momentu  ne može procijeniti. U svim slučajevima Agencija je uložila odgovore na tužbe ili prigovore ovisno o vrsti spora. Posebno ističemo «prijedlog za izvršenje» od AFIP-a d.o.o. Sarajevo radi  duga u iznosu od 1.359.876  KM, koji je nastao po osnovu sklopljenih ugovora  za obavljanje poslova privatizacijskih transakcija po jedinstvenim računima građana. Agencija je uložila prigovor kojeg je sud prihvatio i o čemu će se voditi  spor u narednom periodu.

Preporuka menadžmentu:

· Prema ulozi, značaju i zakonskom uređenju potrebno je značajno uložiti pažnju na procese u privatizacijskim  radnjama kako bi se maksimalno zaštitila  odnosno dozvolila mogućnost otvaranja sudskih procesa.

4.3.8 Izvori sredstava

Izvori sredstava  u bilansu iskazuju nepokriveni gubitak u iznosu od 737.050 KM,  jer je Agencija za revidiranu godinu ostvarila veće rashode  nad prihodima  u iznosu od 922.043 KM, a sadašnja vrijednost stalnih sredstava iznosi 184.993 KM, pa je nepokriveni iznos gubitka rezultat prebijenog stanja  navedenih knjigovodstvenih  veličina.

Preporuka menadžmentu:

· Pokrenuti razgovore sa Vladom FBiH, Zavodom za platni promet i AFIP-ima u cilju razrješavanja obaveza preuzetih po ugovorima, a prije svega prijedlogom za otpis nastalih obaveza jer se radi o uvjetno rečeno državnom kapitalu. 

5 Računovodstvo

Knjigovodstvene evidencije Agencija vodi samostalno, na elektronskim medijima, nije direktni budžetski korisnik  u smislu  tih propisa, a iskazivanje poslovnih događaja  vodi po budžetskom kontnom planu što je i obavezuje da isto vodi po propisima tog računovodstva.

Revizijom računovodstvenog sistema  utvrdili smo da je isti dobro  postavljen i da može pružiti sve potrebne podatke  kao osnovu za izradu potrebnih informacija i donošenje odluka.

Međutim, utvrdili smo i određene propuste koje računovodstvo treba u budućem periodu otkloniti. To se prije svega odnosi na uređenje  vođenja knjigovodstvenih evidencija i izvještavanja. Računovodstvo  treba praviti finansijske zabilješke uz izvještaje u kojima će pojasniti sve o iskazanim pozicijama u izvještajima.

Neke primjere navodimo koji zahtijevaju da budu objavljeni a nisu: 

način korištenja tuđe opreme i iskazivanje iste, način evidentiranja gotovinskih naplata  od prodaje državnog kapitala. Sve ove finansijske transakcije  vanbilansno se evidentiraju u knjigovodstvu ali  ništa nije objavljeno od toga uz izvještaje.

Osim toga potrebno je internim procedurama tačno opisati sistem  rada računovodstva počev od  načina iskazivanja poslovnih događaja, pokretanja, odobrenja, likvidacije finansijskih transakcija kao i potrebne dokumentacije za unos  poslovnih promjena u računovodstvo.

Računovodstvo treba da  klasificira poslovne događaje onako kako to zahtijeva  propis, čime obezbjeđuje istinitost  događanja poslovnog događaja, a ne kao što smo pronašli  da se finansijske transakcije usmjere na račune koji su predviđeni za iskazivanje sasvim drugih promjena.

Preporuka menadžmentu:

· Preporučuje se menadžmentu da uredi internim procedurama načine priznavanja pojedinih troškova, uslove za iskazivanje finansijskih transakcija u knjigovodstvenim evidencijama,  a što podrazumijeva i vođenje knjigovodstvenih evidencija sa propisima koje se odnose na budžet i budžetske korisnike. 

5.1 IT sistem

Agencija  raspolaže sa vlastitim sistemom i softverom   koji iskazuje sve transakcije vezane za evidencije i realizaciju potraživanja sa jedinstvenih računa građana. Ova oprema kao i softver nabavljena je uz pomoć USAID-a.

Sve transakcije  koje se rade na području Federacije  uvezane su  u sistem  Federalne Agencije tako da ista može imati uvid u opseg transakcija i visinu naknada koja se ostvari po tom osnovu. Istovremeno ovaj sistem je osnov za izradu svih informacija o procesu privatizacije.

6 Izvještavanje o procesu privatizacije

U svom Programu rada Agencija je predvidjela privatizaciju preduzeća u FBiH za 2002. godinu koji Program je prihvatio Upravni odbor. Planirana provedba privatizacije državnog kapitala za 2002. godinu, korekcija zacrtanog plana i izvršenje  istog pojedinačno je predstavljeno u narednoj tabeli:

	Metod privatizacije
	Plan za 2002. godinu
	Korigovani plan 2002. godine
	
	
	Izvršenje u 2002. godini

	
	Broj firmi
	Kapital
	Broj firmi
	Kapital
	
	
	

	1
	2
	3
	4
	5
	6=4:2
	7=5:3
	8

	Mala privatizacija – firme
	116
	30.000.000
	79
	20.000.000
	0,68
	0,66
	38

	Mala privatizacija – predmeti
	-
	60.000.000
	-
	(60.000.000)*
	1
	1
	191

	VP tenderi KAP
	183
	845.052.651
	168
	606.454.472
	0,92
	0,72
	99

	VP tenderi APF+IAGP+KAP
	41
	822.000.000
	19
	211.381.281
	0,46
	0,25
	

	JPD
	Komerc. firme
	202
	1.053.814.950
	69
	701.151.528,51
	0,34
	0,66
	71

	
	Javne komunal. firme
	104
	730.579.072
	0
	0
	0
	0
	

	
	Ukupno
	306
	1.784.394.022
	69
	701.151.528,51
	0,34
	0,39
	

	Sveukupno
	646
	3.541.446.673
	335
	1.518.987.281,51
	0,51
	0,43
	208 (+191 predmet)


(60.000.000)* Prodati predmeti u maloj privatizaciji ne ulaze u zbir državnog kapitala planiranog za prodaju u 2002. godini.

APF –  Federalna agencija za privatizaciju

IAGP – Međunarodna grupa za privatizaciju

KAP – Kantonalne agencije za privatizaciju 

Korekcija Plana u 2002. godini vršena je iz razloga preambiciozno postavljenih parametara koji se polovinom 2002. godine nisu ostvarivali predviđenom dinamikom.

Ni korigovani Plan nije ostvaren što pokazuju naprijed navedeni podaci. Razlozi neostvarenja zacrtanog su navedeni u Izvještaju koji je dostavljen Vladi FBiH, a kreću se uglavnom od neobezbijeđenja ambijenata za privatizaciju državnog kapitala do značajnog pada interesa za kupovinu istog.

Cjelokupan proces privatizacije državnog kapitala od početka privatizacije obuhvaćen je izvještajima koji se dostavljaju Vladi FBiH, kao i posebnim zahtjevima koji su se odnosili na specifična traženja.  Koncem revidirane godine Agencija je izradila «Izvještaj o toku, efektima i uočenim problemima u provođenju procesa privatizacije u FBiH» obuhvatajući proces privatizacije od početka privatizacije, odnosno 1999. godine pa zaključno sa 2002. godinom. Izvještaj je opsežan sa pokazateljima koji odslikavaju cjelokupan proces privatizacije, a cijenimo potrebnim iznijeti značajnije pokazatelje.

Zakonom je propisana obaveza privatizacije svih pravnih subjekata koji imaju status preduzeća, a koji u svom bilansu iskazuju državni kapital.

Na osnovu toga utvrđena je ponuda državnog kapitala na dan 31.12.1999. godine u iznosu od 17,3 milijarde KM, što se odnosi na 1119 srednjih i velikih preduzeća i 322 mala preduzeća.

Za ovu privatizaciju kreirana je domaća tražnja u vrijednosti od 16 milijardi u vidu certifikata koji su samo sredstvo za prijenos vlasništva. Sa 31.12.2002. godine utrošeno je ukupno 10,3 milijarde istih od čega 8,5 milijardi u procesu privatizacije preduzeća, a 1,8 milijardi za otkup stanova.

Izvještajni podaci Agencije, u vezi sa izvršenom privatizacijom svim metodama, u periodu od 1999. godine do 31.12.2002. godine pokazuju slijedeće:

	Metod prodaje
	Certifikati
	Gotovina
	Ukupno

	Mala privatizacija
	221.624.242
	158.406.373
	380.030.615

	VP Tender
	414.211.971
	168.553.050
	582.765.021

	VP JPD
	7.857.344.393
	500
	7.857.344.893

	Ukupno
	8.493.180.606
	326.959.923
	8.820.140.529


Prema Izvještaju Agencije, za 2002. godinu, koji se odnosi na tok, efekte i uočene probleme u procesu privatizacije u FBiH istaknuto je da očekivani ciljevi nisu ostvareni.

· Očekivana cilj: brza pretvorba državnog kapitala u privatni kapital nije ostvarena  jer proces privatizacije značajno kasni;

· Očekivani cilj: izmirenje duga FBiH prema građanima ostvaren je sa 64 %;

· Očekivani cilj zapošljavanja je ispod očekivanog – predviđen je porast zapošljavanja za 
7.547 radnika, ali u periodu od 3 godine. Postojeći broj radnika u privatiziranim preduzećima je 29.368, a ugovoreni broj 36.915;

· Očekivani cilj: privlačenje stranih kupaca nije ispunjen jer je interes ino kupaca mali. U ukupnoj dosadašnjoj privatizaciji strani kapital učestvovao je sa 137.377.508 KM;

· Očekivani cilj: povezivanje sa ino tržištem je vrlo nizak;

· Očekivani cilj: pritjecanje prihoda državi je ispod predviđenog jer se u dosadašnjoj privatizaciji gotovinski naplatilo 327 mil KM.

Razlozi neispunjavanja očekivanih rezultata iz procesa privatizacije su brojni i posebno obrazloženi u Izvještaju koji je dostavljen Vladu FBiH o kojem se Vlada nije izjasnila.

6.1 Kontrolne aktivnosti procesa privatizacije

Podrazumijevaju aktivnosti koje se provode nakon zaključivanja ugovora o prodaji državnog kapitala, odnosno kontrolu ispunjavanja obaveza iz tih ugovora. Ova kontrola nešto značajnije je otpočela tek u 2002. godini nakon nekih negativnih slučajeva koji su odjeknuli u javnosti, kao i posljedica koje takvi slučajevi nose sa sobom. 

Naime, ovi poslovi predviđeni su organizacijski u julu mjesecu 2001. godine, a popuna sa jednim licem izvršena je sa koncem te godine. Tokom revidirane godine kontrolisano je sedam ugovora čiji prodavac je Agencija, o čemu postoje zapisnici. Izvršenom kontrolom ugovora istakli su se brojni problemi proistekli prije svega zbog nepreciznosti ugovora o prodaji. Pored toga nema instrumenata obezbijeđenja za izvršavanje ugovorenih obaveza. Agencija je trenutno u procesu registriranja kupopradajnih ugovora na nivou FBiH pri čemu ima dosta poteškoća u dobivanju podataka od kantonalnih agencija koje nerado dostavljaju ugovore o izvršenoj prodaji državnog kapitala.

Preporuka menadžmentu:

· značajno uložiti pažnju i ubrzati kontrolu ugovora prodaje državnog kapitala, te o istom izvještavati nadležne.

7 ZAKLJUČAK

Provedenom revizijom došli smo do zaključka da su iskazani troškovi Agencije  mogli biti manji za  sve troškove koji su isplaćeni po odlukama Agencije, a odnose se na isplate date radnicima iskazane kao naknade mimo onih koje su obavezne i koje smo pojedinačno obradili kod rashoda. Ukupan utisak o administrativnoj odgovornosti menadžmenta nije na potrebnom nivou jer nije uspostavio mehanizme interne kontrole  putem kojih bi obezbjedio racionalniju potrošnju povjerenog  javnog novca čak šta više sve te transakcije  nastale su sa odobrenjem menadžmenta. Potrebna pažnja nad imovinom kupljenom ili poklonjenoj je izostala, a postoje i finansijske transakcije koje nismo mogli dovesti  kao neophodne za obavljanje poslova Agencije, pri tom mislimo prije svega na pozajmice  državnog novca uposlenim. 

U cilju otklanjanja uočenih nepravilnosti  preporučili smo:

· uspostavu funkcije interne kontrole kao skup postupaka kojih će se pridržavati svi uposleni u svrhu postizanja ciljeva na području: efikasnog poslovanja, pouzdanog finansijskog izvještavanja i usklađenosti  sa primjenjivim zakonima i propisima.

· Značajnije ulaganje pažnje na usaglašenost finansijskih transakcija sa propisima i razboritost u trošenju povjerenog novca.

· Značajno ojačati  pažnju nad  imovinom i evidencijama iste.

· Preispitivanje osnova datih pozajmica uposlenim u Agenciji. 

· Značajnije ulaganje pažnje na procese u privatizacijskim  radnjama kako bi se maksimalno zaštitila  odnosno dozvolila mogućnost otvaranja sudskih procesa.

· Pokretanje razgovora sa Vladom FBiH, Zavodom za platni promet i AFIP-ima u cilju razrješavanja obaveza preuzetih po ugovorima. 

· uređivanje internim procedurama načina priznavanja pojedinih troškova, uslova za iskazivanje finansijskih transakcija u knjigovodstvenim evidencijama,  a što podrazumijeva i vođenje knjigovodstvenih evidencija sa propisima koje se odnose na budžet i budžetske korisnike. 

· Ubrzanje  kontrole ispunjenja ugovorenih obaveza za izvršenu prodaju državnog kapitala, te o istom izvještavati nadležne i javnost.

Tokom provođenja revizije i vođenja razgovora sa odgovornim u Agenciji za privatizaciju moramo istaknuti svoje zadovoljstvo sa odnosom, prema reviziji, a posebno želimo istaknuti pokazano raspoloženje menadžmenta u cilju otklanjanja nepravilnosti i poduzimanju određenih koraka, kao što je sređivanje poslovnih evidencija oko stalnih sredstava.

Mi očekujemo da će naše preporuke biti korisne menadžmentu u budućem radu i da će iste iskoristiti u cilju jačanja i podizanja svijesti o odgovornosti raspolaganja javnim novcem.

KOMENTAR:

U predviđenom roku Agencija za privatizaciju FBiH se očitovala na Izvještaj o reviziji finansijskih izvještaja  na dan 31.12.2002. godine u kom očitovanju nema primjedbi na date preporuke.

Istovremeno želimo istaknuti svoje zadovoljstvo u pogledu poduzetih aktivnosti  na implementaciji datih preporuka i dokumentovanja poduzetih radnji. Ovo smatramo značajnim, s tim da ćemo se u narednim revizijama  zvanično izjasniti o implementaciji naših preporuka.


Generalni revizor


mr.sc. Ibrahim Okanović, dipl. oec.





Zamjenik generalnog revizora


Branko Kolobarić, dipl.oec.





 





 





 





Tim za reviziju


Ismeta Junuzović  , dipl.ecc.


Nasiha Biberović , dipl.ecc.

